
 

 

 

ᐱᓕᕆᐊᖅ ᐊᑎᖓ 

ᐃᓄᓐᓇᐃᑦ ᐱᖅᑯᓯᑐᖃᖏᑦ 

 

ᑐᔅᓯᕋᐅᑎᓕᐅᖅᑐᖅ ᐊᑎᖓ ᐊᒻᒪ ᖃᐅᔨᒋᐊᕐᕕᖓᓄ ᑐᑭᓯᒋᐊᕈᑎᖏᑦ 

ᒫᒃᔅ ᕗᕇᓴᓐ 

ᐱᓕᕆᕕᖓ ᐃᓄᓐᓂᑦ ᐱᖅᑯᓯᖏᓐᓂ ᖃᐅᔨᓴᓂᕐᒧᑦ 

ᓯᓚᑦᑐᓴᕐᕕᒃᔪᐊᖅ ᑐᕌᓐᑐ 

19 ᐆᕐᓱᓚ ᕗᕌᓐᒃᓚᓐ ᐊᑐᕆᐊᖅ 

ᑐᕌᓐᑐ, ᐋᓐᑎᐅᕆᔪ M5S 2S2  

 

max.friesen@utoronto.ca 

 

416-978-4505 

 

ᐊᒥᓲᓂᖏᑦ ᐃᖅᑲᓇᐃᔭᖅᑏᑦ ᐊᒻᒪ/ᐅᕝᕙᓘᓐᓃᑦ ᐳᓚᕋᖅᑏᑦ ᐱᖃᓯᐅᔾᔭᐅᓂᐊᖅᑐᑦ ᐱᔪᓐᓇᐅᒻᒥᑦ 

1 - ᖁᓛᒎᓕᒻᒥ ᐊᖁᑎ 

2 – ᒪᐃᐳᓪ ᐃᑎᒥᒋᒃᕝ, ᐃᓐᓇᑐᖃᖅ 

3 – ᒥᐅᕆ ᑯᑑᑯ, ᐃᓐᓇᑐᖃᖅ 

4 – ᑕᐃᕙᑦ ᑲᐅᓱᓂ, ᐃᓐᓇᑐᖃᖅ 

5 – ᐃᐊᒪᓕ ᐊᖑᓪᓚᓕᒃ, ᑐᑭᒧᐊᖅᑎᑦᑎᔨ, PI/KHS 

6 – ᑎᐅᕋᓐ ᑮᑦ, ᐊᖏᔪᖅᑳᖅ ᖃᐅᔨᓴᖅᑎ, PI/KHS 

7 – ᒫᒃᔅ ᕗᕇᓴᓐ, ᓯᓚᑦᑐᓴᕐᕕᒃᔪᐊᒥ ᐃᓕᓐᓂᐊᑎᑦᑎᔨ, ᓯᓚᑦᑐᓴᕐᕕᒃᔪᐊᖅ ᑐᕌᓐᑐ 

(ᖃᐅᔨᒪᔭᐅᔭᕆᐊᓕᒃ: ᖁᓛᒍᓕᒃ ᐃᓄᖃᕈᓐᓇᕐᓂᖓᓄᑦ ᐱᔪᓐᓇᑎᑦᑎᑉᐸᑦ, ᓇᔅᓴᓂᐊᖅᑐᒍᑦ ᐊᑕᐅᓯᕐᒥᑦ 

ᒪᕐᕉᓂᓪᓘᓐᓃᑦ ᐃᓐᓇᑐᖄᒃᑲᓂᕐᓂᑦ ᐅᕝᕙᓘᓐᓃᑦ ᐊᐱᖅᓱᖅᑎᓂᑦ) 

 

ᐱᓕᕆᐊᒧᑦ ᑐᕌᒐᖏᑦ 

ᐃᓄᓐᓇᐃᑦ ᐱᖅᑯᓯᑐᖃᖏᑦ ᐱᓕᕆᐊᖅ ᐊᑯᓂᐅᔪᒨᖅᑐᖅ ᐱᓕᕆᖃᑎᖃᖅᑐᑎ ᐱᑦᖁᕼᐃᕐᓂᒃᑯᑦ ᐃᓚᕼᐊᐅᑎᓂᖅ 

ᕿᑎᕐᒥᐅᑦ ᑎᒥᖓᑦ (PI/KHS) ᐃᖃᓗᑦᑑᑦᑎᐊᒥ, ᐃᑦᑕᕐᓂᓴᓕᕆᔩᓪᓗ ᓯᓚᑦᑐᓴᕐᕕᒃᔪᐊᒥ ᑐᕌᓐᑐ, ᐱᓕᕆᐊᖃᓗᐊᖅᑐᑦ 

ᐱᖅᑯᓯᖃᕐᓂ ᖃᐅᔨᓴᓂᕐᒧᑦ ᓄᓇᕗᒻᒥ. ᐃᖅᑲᓇᐃᔭᖃᑎᒌᖃᑦᑕᖅᓯᒪᔪᒍᒍᑦ 1999−ᒥᓂᑦ, ᓴᓇᔭᐅᒃᑲᓂᖅᑐᑎ 

ᐱᖅᑯᓯᑐᖃᐃᑦ ᓇᒦᓐᓂᖓᓂ ᐃᓄᐃᑦ ᖃᐅᔨᒪᔭᖏᑎᒍᑦ ᐃᓐᓇᑐᖃᐃᓪᓗ ᐃᖃᓗᑦᑑᑦᑎᐊᒥ, ᐊᒻᒪ ᐃᑦᑕᕐᓂᓴᓕᕆᓂᕐᒥᑦ. 

ᑐᕌᒐᓪᓗᐊᑕᕆᔭᖏᑦ ᑐᔅᓯᕌᖑᔪᒧᑦ 2025−ᒥ ᐃᖅᑲᓇᐃᔮᖑᓂᐊᖅᑐᑦ ᐊᕼᐃᐊᒃ ᐅᑎᖅᑕᖃᑦᑕᖅᑐᑦ ᑎᒻᒥᐊᓄ 

ᓴᐳᒻᒥᔭᐅᕕᒃ ᑎᑎᕋᖅᑕᐅᓗᑎ ᐅᖃᐅᓯᒃᑯᑦ ᐱᖅᑯᓯᑐᖃᐃᑦ ᐊᒥᓱᒐᒪᐅᓗᑎ ᐃᓄᐃᓐᓇᐃᑦ ᐃᓐᓇᑐᖃᐃᑦ 

ᒪᒃᑯᓂᖅᓴᐅᑎᓪᓗᒋᑦ ᐊᕐᕌᒍᖏᓐᓂ ᑕᐃᑲᓃᕝᕕᒋᓚᐅᖅᑕᖏᓐᓂ. ᑐᑭᓯᒋᐊᕈᑏᑦ ᐊᑐᖅᑕᐅᓂᐊᖅᑐᑦ PI/KHS 

ᐱᓕᕆᐊᓕᐅᓂᕐᒧᑦ. 

 

ᐱᓕᕆᐊᖅ ᓇᒦᓐᓂᖓ 

ᐊᕼᐃᐊᒃ ᐅᑎᖅᑕᖃᑦᑕᖅᑐᑦ ᑎᒻᒥᐊᓄ ᓴᐳᒻᒥᔭᐅᕕᒃ. ᐱᓕᕆᓂᖃᓂᖅᓴᐅᓂᐊᖅᑐᒍᑦ ᑭᓪᓕᖃᖅᑎᑕᐅᔪᓂ 

ᓇᒦᓐᓂᖓ ᖃᓂᒋᔭᖓᓂ ᐅᐊᓐᓇᖓᓂ ᐃᓱᐊᓂ ᐱᐅᕆ ᑰᖓᓂ, ᐊᒻᒪ ᐃᓐᓇᒃᕼᐊᕕᒃ (ᐱᐅᕆ ᕿᑭᖅᑕᖓ). 

ᑐᑯᓗᒍ ᐱᖃᓯᐅᑎᓯᒪᔪᖅ ᓄᓇᖑᐊᖅ. 

 

ᑐᔅᓯᕌᖑᔪᑦ ᐅᓪᓗᖏᑦ ᐊᒻᒪ ᐊᑯᓂᐅᓂᖏᑦ ᐳᓚᕋᓂᕐᒧᑦ ᐊᑐᓂ ᓴᓇᒻᒥᕕᐅᔪᓂᑦ 

ᔪᓚᐃ 11 ᐊᒻᒪ 12, 2025. 2025−ᒥ ᐱᓕᕆᐊᖅ ᑲᔪᓯᑦᑎᐊᕐᓂᕈᓂ, ᐅᑎᕈᓐᓇᕋᔭᕐᒥᔪᒍᑦ ᒪᕐᕈᑲᓐᓃᓐᓄ 

ᐅᓪᓘᓐᓄᒃ ᐊᐅᔭᖓᓂ 2026 ᐅᕝᕙᓘᓐᓃᑦ 2027. 

 

ᐊᑐᖅᑕᐅᓂᐊᖅᑐᑦ ᐃᖏᕋᔾᔪᑏᑦ 

mailto:max.friesen@utoronto.ca


ᖁᓛᒎᓕᒃ. ᐸᕐᓇᓯᒪᔪᒍᑦ ᒪᕐᕉᓐ ᐃᓛᒃᑰᑑᓐᓂ ᐅᓪᓗᐃᓇᕐᒧ ᐊᐅᓪᓚᓂᐃᕐᒧᑦ ᐃᖃᓗᑦᑑᑦᑎᐊᒥ. ᐊᑐᓂ ᐅᓪᓗᖏᓐᓂ, 

ᖃᓂᒋᔭᖓᓂ 5 ᐃᑲᕋᓂᑦ ᐊᕼᐃᐊᒃ ᐅᑎᖅᑕᖃᑦᑕᖅᑐᑦ ᑎᒻᒥᐊᓄ ᓴᐳᒻᒥᔭᐅᕕᒻᒦᓂᐊᖅᑐᒍᑦ. ᖁᓛᒎᓕᒃ 

ᐊᑐᖅᑕᐅᑲᐃᓐᓇᑐᐃᓐᓇᓂᐊᖅᑐᖅ ᐃᑭᒪᑎᑦᑎᓗᓂ ᓄᖅᑲᕐᕕᐅᔪᑦ ᐊᒻᒪ ᐊᐅᓚᔾᔮᖏᑦᑐᖅ ᐊᑯᓂᐅᓂᖅᓴᖓᓂᑦ. 

 

ᓇᓗᓇᐃᔭᖅᓯᒪᓂᖏᑦ ᐱᓕᕆᔭᐅᔪᑦ ᐊᒻᒪ ᐱᔾᔪᑎᖏᑦ 

ᐊᑐᓂ ᒪᕐᕉᓂ ᐅᓪᓘᓐᓂ, ᖁᓛᒎᓕᑦ 4−5 ᐃᓄᖃᓂᐊᖅᑐᖅ (ᐊᖁᑎ, 1−2 ᐃᓐᓇᑐᖃᐃᑦ, 1-2 PI/KHS 

ᖃᐅᔨᓴᖅᑏᑦ) ᖃᖓᑕᓂᐊᖅᑐᑦ ᐊᕼᐃᐊᒃᒧᑦ. ᒥᕝᕕᒋᓂᐊᕐᒥᔭᕗᑦ ᖃᓂᒋᔭᖓᓃᑦᑐᑦ 3 ᓇᒦᓐᓂᖏᑦ ᐊᑐᓂ ᐅᓪᓗᓂᑦ 

ᐊᒻᒪ ᐊᐱᖅᓱᕐᓗᒋᑦ ᐃᓐᓇᑐᖃᐃᑦ ᑕᐃᑲᓂ. ᓇᓪᓕᐊᑐᐃᓐᓇᖅ ᐃᓐᓇᑐᖃᐃᑦ ᓇᓗᓇᐃᖅᓯᒍᑎ ᐊᐱᖅᓱᓂᕐᒧᑦ 

ᓇᒦᓐᓂᖓ ᓂᐱᓕᐅᖅᑕᐅᔭᕆᐊᖃᖅᑐᑎᑦ, ᓄᓇᖑᐊᒨᓂᐊᖅᑕᕗᑦ ᐊᒻᒪ ᐊᔾᔨᓕᐅᕐᓗᒋᑦ ᐃᑦᑕᕐᓂᓴᐃᑦ 

ᖃᓄᐃᓕᖓᓂᖏᑦ ᑕᐃᑲᓂ. ᐆᑦᑑᑎᒋᓗᒍ, ᐃᓄᓐᓄᑦ ᓂᕐᓕᓂᐊᕐᕕᑕᖃᕈᓂ ᓴᓇᓯᒪᔪᓂᑦ ᐅᔭᕋᓐᓂ ᐊᕙᓗᓂᑦ 

ᐊᒻᒪ ᐱᕈᔭᐅᓯᒪᕕᐅᔪᓂᑦ ᖃᓂᒋᔭᖓᓂ CWS ᓇᔪᖅᑕᐅᔪᒥᑦ – ᓂᐱᓕᐅᓂᐊᖅᑕᕗᑦ ᐱᕕᔅᓴᖃᖅᑎᑕᐅᒍᑦᑕ. 

ᑭᓯᐊᓂᓕ, ᐃᓐᓇᑐᖃᐃᑦ ᐊᐱᖅᓱᖅᑕᐅᓂᖏᑦ ᓯᕗᓪᓕᐅᔾᔭᐅᔪᑦ.  

 

ᐊᑦᑕᑯᐃᑦ ᐃᒋᑕᐅᓂᖏᑦ 

ᑖᒃᑯᐊ ᐅᓪᓗᐃᓇᕐᒧᑦ ᐊᐅᓪᓚᕐᓂᐅᓂᐊᖅᑐᑦ, ᑕᐃᒪᐃᓐᓂᖓᓄᑦ ᐊᑦᑕᑯᓕᒫᑦ ᐲᖅᑕᐅᓂᐊᖅᑐᑦ ᐅᑎᐅᔾᔭᐅᓗᑎ 

ᐃᖃᓗᑦᑑᑦᑎᐊᒧᑦ ᖃᐅᑕᒫᑦ. ᐊᖏᔪᓂᑦ ᑭᓈᓗᓕᐅᔾᔮᖏᑦᑐᒍᑦ. ᖁᓛᒎᓕᒻᒧᑦ ᐅᖅᓱᐊᓗᖓ ᑐᖅᑯᖅᑕᐅᓯᒪᓂᐊᖅᑐᑦ 

CWS ᐱᐅᕆ ᑰᖓᓂ ᓇᔪᖅᑕᐅᔪᒥᑦ ᒥᕝᕕᖓᓂ, ᐊᓯᖓ ᖁᓛᒎᓕᒻᒧᑦ ᐅᖅᓱᐊᓗᖏᑦ ᐊᑐᖅᑕᐅᓂᐊᖅᑐᑦ 

ᐊᕐᕌᒍᑕᒫᑦ ᓂᕐᓕᓂᑦ ᓇᓗᓇᐃᒃᑯᓯᖅᓯᖃᑦᑕᓂᕐᒧᑦ ᐊᐅᓚᓂᖏᓐᓄᑦ. ᐃᒪᖃᖏᑦᑐᑦ ᖃᑦᑕᐅᔭᐃᑦ ᐲᖅᑕᐅᓂᐊᖅᑐᑦ 

ᐃᓱᐊᓂ ᐊᐅᔭᖓᓂ.  

 

ᐊᕙᑎᖓᓄ ᐊᑦᑐᖅᑕᐅᔪᓐᓇᖅᑐᑦ ᐊᒻᒪ ᐱᓗᐊᕐᔭᐃᖅᓯᒪᑎᑦᑎᔾᔪᑏᑦ 

ᖃᓄᐃᑦᑑᓂᓪᓚᕆᖓ ᐊᕙᑎᖓᓄ ᐊᑦᑐᐃᓂᖃᕈᓐᓇᖅᑐᑦ ᐸᕕᓴᐃᓂᕐᒥᑦ ᑎᒻᒥᐊᓂᑦ ᖁᓛᒎᓕᒻᒧᑦ 

ᖃᖓᑕᓂᖓᓄᑦ.ᐊᑦᑎᓪᓕᒋᐊᕐᓗᒋᑦ ᑖᒃᑯᐊ ᐊᑦᑐᖅᑕᐅᔪᑦ, ᒪᓕᑦᑕᐃᓐᓇᕆᓂᐊᖅᑕᕗᑦ CWS ᐊᑐᐊᒐᖏᑦ 

ᖃᖓᑕᔪᓄᑦ, ᐱᖃᓯᐅᑎᓪᓗᑎ ᐅᐸᔅᓯᑦᑕᐃᓕᒪᓂᕐᒧᑦ ᐊᒥᓱᓄᑦ ᐱᑭᐅᕐᕕᐅᔪᓂᑦ ᓇᔪᖅᑕᖏᓐᓂ. 

ᖃᖓᑕᓗᐊᕋᓱᖃᑦᑕᔾᔮᖏᑦᑐᒍᑦ ᐊᕼᐃᐊᒃᒦᑎᓪᓗᑕ; ᖁᓛᒎᒎᓕᒃ ᐊᑐᖅᑕᐅᓂᐊᖅᑐᖅ ᖃᖓᑕᕕᒋᓗᒋᑦ 

ᐊᐱᖅᓱᓂᕐᒧᑦ ᓇᒦᓐᓂᖏᓐᓂ ᑭᓯᐊᓂ ᐊᐅᓚᔾᔮᖏᑦᑐᖅ ᐊᑯᓂᐅᓂᖅᓴᖓᓄᑦ. ᐊᒻᒪᓗᑦᑕᐅᖅ ᖁᓛᒎᓕᕗᑦ ᐊᒻᒪ 

ᐊᖁᑎ ᐱᑕᖃᖅᑎᑕᐅᓂᐊᖅᑐᑦ ᐅᑯᓄᖓ ᐅᑭᐅᑕᖅᑐᒥ ᖃᐅᔨᓴᕐᕕᒻᒧᑦ; ᑖᓐᓇ ᖁᓛᒎᓕᒃ 

ᑖᓐᓇᓴᐃᓐᓇᐅᓂᐊᖅᑐᖅ ᐊᑐᖅᑕᐅᔪᖅ ᑲᓇᑕᒥ ᐆᒪᔪᓕᕆᔨᒃᑯᓐᓄᑦ ᓂᕐᓕᓂᑦ ᓇᓗᓇᐃᒃᑯᓯᖅᓯᖃᑦᑕᖅᑐᑦ 

ᐊᒃᕼᐃᐊᒥᑦ, ᑕᐃᒪᐃᓐᓂᖓᓄᑦ ᖁᓛᒎᓕᒻᒧᑦ ᑎᒥᐅᔪᖅ ᐊᒻᒪ ᐊᖁᑎᖓ ᖃᐅᔨᒪᓂᐊᖅᑐᖅ ᐊᔾᔨᐅᖏᑦᑐᓂᑦ 

ᐊᑐᖅᑕᐅᔭᕆᐊᓕᓐᓂᑦ ᐊᑐᖅᑕᐅᓗᑎ ᐊᕐᕼᐃᐊᒥᑦ.   

 

ᐊᑐᖅᑕᐅᓂᐊᖅᑐᑦ ᐅᐸᑦᑕᐅᑦᑕᐃᓕᒪᓗᑎ ᐊᑦᑕᓇᖅᑐᑦ ᐆᒪᔪᐃᑦ ᖃᐅᔨᔭᐅᔪᑦ 

ᐊᑐᖅᑕᐃᓕᒪᓂᐊᖅᑐᒍᑦ ᖃᐅᔨᓂᖃᕈᓐᓇᖅᑐᓕᒫᓂᑦ ᑕᐃᒪᐃᒍᓐᓇᑎᓪᓗᒍ, ᐱᓗᐊᖅᑐᒥᑦ ᓇᓄᕐᓂᑦ. ᓇᓄᐃᑦ 

ᑕᑯᔭᐅᒍᑎ ᖁᓛᒎᓕᒻᒥᑦ, ᒥᔾᔮᖏᑦᑐᒍᑦ ᓇᒦᓐᓂᖏᓐᓄᑦ. ᓂᕿᓂᑦ ᑐᖅᑯᐃᔮᖏᑦᑐᑦ ᓯᓚᑖᓂ ᖁᓛᒎᓕᒻᒥᑦ. 

ᖁᑭᐅᓯᔭᓂᐊᖅᑐᒍᑦ ᓴᐳᒻᒥᓂᕐᒧᑦ ᑭᓯᐊᓂ ᐊᑐᔾᔮᖏᑕᕗᑦ ᑭᓯᐊᓂ ᐊᑐᕆᐊᖃᓪᓚᕆᒃᑯᓂ. 

 

ᓄᓇᓕᒻᒥ ᑲᑎᒪᑎᑦᑎᓂᕐᒧᑦ ᐊᒻᒪ ᐃᓚᒋᔭᐅᑎᑦᑎᓂᕐᒧᑦ 

ᑖᓐᓇ ᐱᓕᕆᐊᖅ ᐱᒋᐊᖅᑎᑕᐅᓚᐅᖅᑐᖅ ᐱᑦᖁᕼᐃᕐᓂᒃᑯᑦ ᐃᓚᕼᐊᐅᑎᓂᖅ ᕿᑎᕐᒥᐅᑦ ᑎᒥᖓᑦ (PI/KHS) 

ᐃᖃᓗᑦᑑᑦᑎᐊᒥ ᐊᒻᒪ ᑭᒡᒐᖅᑐᐃᓪᓗᓂ ᐃᓄᐃᓐᓇᐃᑦ ᖃᐅᔨᓴᓂᕐᒧᑦ ᓯᕗᓪᓕᐅᔾᔭᐅᔭᕆᐊᓖᑦ. ᐊᕐᕌᒎᓯᒪᔪᓂᑦ, 

ᓄᐊᑦᑎᓯᒪᔪᒍᑦ ᐃᓄᐃᑦ ᖃᐅᔨᒪᔭᖏᓐᓂ ᐃᓐᓇᑐᖃᖅᑎᒍᑦ ᐊᒥᓱᓂᑦ ᓇᒦᓐᓂᖏᓐᓂ, ᑭᓯᐊᓂ ᐱᐅᕆ ᑰᖓ 

ᓯᕗᓪᓕᐅᔭᐅᑎᑕᔪᖅ. ᐊᒥᓱᑦ ᐃᓐᓇᑐᖃᐃᑦ ᐱᕈᖅᓴᓚᐅᖅᑐᑦ ᐱᐅᕆ ᑰᖓᓂ ᐊᒻᒪ ᑎᑎᕋᖅᓯᔪᒪᔪᑦ 

ᐃᖅᑲᐅᒪᔭᖏᓐᓂ ᒫᓐᓇᕈᓗᒃᑯᑦ. ᐊᒥᓲᓂᖅᓴᐃᑦ ᐃᓄᐃᑦ ᖁᓛᒎᓕᒃᑯᑦ ᖃᖓᑕᔪᑦ ᐃᓄᐃᓐᓇᐅᓂᐊᖅᑐᑦ 

ᐃᖃᓗᑦᑑᑦᑎᐊᒥ. ᖃᐅᔨᒪᔭᐅᔪᑦ ᐱᔭᐅᔪᑦ ᑖᒃᑯᓇᖓᑦ ᐊᐅᓪᓚᕐᓂᐅᔪᓂᑦ ᐱᓯᒪᔭᐅᓂᐊᖅᑐᑦ ᐅᑯᓄᖓ PI/KHS 

ᐃᖃᓗᑦᑑᑦᑎᐊᒥ ᐊᒻᒪ ᐊᑐᖅᑕᐅᓗᑎ ᐃᓄᓐᓄᑦ ᐱᓕᕆᐊᓕᐅᓂᕐᒥᑦ.  

 

ᓯᕗᓂᔅᓴᒧᑦ ᐸᕐᓇᑕᐅᓯᒪᔪᑦ ᐃᓗᐊᓂ ᓴᐳᒻᒥᔭᐅᔪᓂᑦ 

ᐸᕐᓴᐅᑎᒋᒋᐊᓐᖓᖅᓯᒪᔭᕗᑦ ᑖᒃᑯᓄᖓ ᒪᕐᕉᓐᓄ ᐅᓪᓘᓐᓄ ᐊᐅᓪᓚᓂᕐᒧᑦ 2025−ᒥ. ᑭᓯᐊᓂᓕ, ᑲᔪᓯᑦᑎᐊᕈᑎ, 

ᐅᑎᕈᒪᒐᔭᖅᑐᒍᑦ ᒪᕐᕈᑲᓐᓃᓐᓄ ᐅᓪᓘᓐᓄ 2026−ᒥ ᐅᕝᕙᓘᓐᓃᑦ 2027−ᒥ. ᑕᐃᒪᐃᓐᓂᖓᓄ, ᐱᓇᓱᐊᖅᑐᒍᑦ 3 

ᐊᕐᕌᒍᓄᑦ ᐱᔪᓐᓇᐅᒻᒥᑦ. 

 


